Tuanku Ampuan Najihah binti Almarhum Tunku Besar Burhanuddin

Part 1

Duli Yang Maha Mulia Tuanku Ampuan Najihah binti Almarhum Tunku Besar Burhanuddin diputerikan di Seri Menanti.  Baginda mendapat pendidikan awal di Sekolah Melayu Seri Menanti.  Baginda kemudian melanjutkan pelajaran di Sekolah Inggeris Tuanku Muhammad hingga tamat pada tahun 1941 kerana peperangan Jepun.  Semasa Peperangan Jepun Ke 2 DYMM Tuanku Ampuan Najihah juga melanjutkan pelajarannya ke private tuition di istana baginda.

Pada 8 Ogos 1943, DYMM Tunku Ampuan telah diijabkabulkan dengan DYMM Tuanku Ja’afaf Ibni Almarhum Tuanku Abdul Rahman.  Hasil Perkongsian hidup baginda dikurniakan tiga putera dan tiga puteri.  Pada tahun 1950, apabila DYMM Tuanku Ja’afar berangkat ke England melanjutkan pelajaran, DYMM Tunku Ampuan turut mengambil kesempatan mendalami ilmu pengetahuan mempelajari Bahasa Perancis di samping mengikuti berbagai kursus di London School of Economic (London University), England.

Pada tahun 1957 hingga 1967 DYMM Tunku Ampuan Negeri Sembilan berada di luar negeri, kerana bersama-sama baginda DYMM Tuanku Ja’afar menjadi diplomat.  Semasa di London, baginda juga mewakili Malaysia di dalam N.C.W.O.

DYMM Tunku Ampuan pernah menyertai UMNO dan juga dilantik menjadi Naib Yang Dipertua Wanita UMNO Cawangan Rembau dan Tampin di Negeri Sembilan dan juga Ipoh di Perak.  Pada masa sekarang baginda menjadi Penaung Perkumpulan Perempuan Negeri Sembilan, Penaung Lembaga Kebajikan Perempuan Islam Negeri Sembilan, Penaung Pandu Puteri Negeri Sembilan, Penaung Ladies Football, Penaung Ladies Hockey Malaysia dan Penaung Golf Wanita Malaysia (MALGA) dan Yang Dipertua Badminton Pasukan baginda sendiri hinggalah sekarang.  Baginda berminat dalam aktiviti sukan seperti golf, badminton dan tenis.  DYMM Tunku Ampuan adalah sangat cenderung kepada kerja-kerja amal di Negeri Sembilan.  

Pada tahun 1978, baginda dikurniakan oleh Kebawah Duli DYMM Tuanku Yang DiPertuan Besar Negeri Sembilan Darjah Kerabat Yang Amat Dihormati (DKNS).  Penganugerahan yang lain yang diterima ialah DMN, DK (Kedah), DK (Kelantan), SPTJ, SPMK.

Baginda kini masih memegang jawatan Timbalan Presiden Lembaga Kebajikan Islam Malaysia.  Baginda telah dilantik sebagai Canselor Universiti Sains Islam Malaysia (dahulunya KUIM) buat pertama kalinya pada 1 Disember 2001 hingga 30 November 2006.  Seterusnya baginda telah dilantik semula pada 1 Februari 2007 hingga 30 November 2011 sebagai Canselor USIM. (Sumber- Pejabat Pendaftar USIM)
Part 2
Tuanku Najihah binti Tunku Besar Burhanuddin is the current Tunku Ampuan of Negeri Sembilan. She also served as Raja Permaisuri Agong of Malaysia between 1994 and 1999. She is married to her eldest sister, Tunku Kurshiah binti Almarhum Tunku Besar Burhanuddin's stepson, Tuanku Jaafar ibni Almarhum Tuanku Abdul Rahman and succeeded as Tunku Ampuan of Negeri Sembilan in 1967.

Born in 1 September 1924, Tuanku Najihah received her formal education at the Tuanku Muhammad School in Kuala Pilah, Negeri Sembilan. Tuanku Najihah graduated from the London School of Oriental Studies. She also attended the special language and training course provided for the wives of diplomats while Tuanku Ja’afar was pursuing a course in diplomatic services in London.

Tuanku Najihah was made a committee member of the Associated Country Women of the World. Tuanku Najihah is the patron of various women’s organizations such as the Girl Guides of Negeri Sembilan, the Islamic Women’s Welfare Council and the Women’s Institute. As an active sportswoman, Tuanku Najihah is good at hockey, netball, badminton, golf, tennis and shooting. She is the president of the Tuanku Ampuan Badminton Team, the Patron of the Malaysian Women’s Hockey Team, Malaysian Women’s Football Team, Malaysian Women’s Golf Team and the Malaysian Women’s Golf Association (MALGA).

Tuanku Najihah is known for her contributions to the poor, disabled and less fortunate. She is always ready to sacrifice her time to support a noble cause. As the patron of the Tunku Ampuan Najihah Children’s Home in Temiang, Tuanku Najihah is always mindful of the needs of its disabled and less fortunate members. Painting, which develops creativity and instills patience and tranquility and a sense of appreciation of the aesthetics is one of Tuanku Najihah’s hobbies which she shares with the other royal members of the family.

The royal couple have three sons and three daughters. The eldest is HH Tunku Dara Naquiah followed by HRH Tunku Naquiyuddin, HH Tunku Imran, HH Tunku Puteri Jawahir, HH Tunku Irinah and the youngest HH Tunku Putera Nadzaruddin. (www.wikipedia.org)
Part 3 

Baginda merupakan puteri Almarhum Tunku Besar Burhanuddin yang kedua dilantik menjadi Raja Permaisuri Agong. Baginda menjadi Raja Permaisuri Agong Kesepuluh bagi Negara Malaysia yang maju dan berada di zaman kemajuan teknologi maklumat. Manakala kekanda baginda Almarhumah Tunku Puan Besar Kursiah menjadi Raja Permaisuri Agong Pertama bagi Negara Persekutuan Tanah Melayu (Malaya) yang baru merdeka dan masih mundur. 

Baginda suami isteri mencatatkan satu rekod yang cemerlang dalam bidang diplomatik dan merupakan Ketua Negara yang popular dan mesra dengan diplomat-diplomat. “The Smiling Monarch” memiliki bakat terpendam – baginda suami isteri pandai melukis. Baginda yang sentiasa tersenyum dan mudah mesra dengan rakyat ini adalah DYMM Seri Paduka Baginda Tuanku Ampuan Najihah, Raja Permaisuri Agong Kesepuluh.


Tuanku Ampuan Najihah diputerikan pada 1 September 1924 di Seri Menanti, Negeri Sembilan. Baginda dibesarkan di Seri Menanti dan diberi pendidikan awal di Sekolah Melayu Seri Menanti. Ketika berusia 10 tahun, Tunku Najihah dimasukkan ke sekolah Inggeris iaitu Tunku Muhammad English School, Kuala Pulah. Pada tahun 1940, Tunku Najihah terpaksa berhenti sekolah akibat meletusnya Perang Dunia Kedua. Baginda belajar secara persendirian di rumah. Pada waktu ini, Tunku Najihah mengambil peluang untuk belajar bermain piano.


Pada 8 Ogos 1943, Tunku Najihah mendirikan rumahtangga dengan Tunku Ja’afar, putera kedua Tuanku Abdul Rahman, Yang Dipertuan Besar Negeri Sembilan. Pada waktu itu, Tunku Ja’afar bertugas di Pejabat Tanah Seremban. Pada tahun 1946, Tunku Najihah berpindah ke Rembau kerana mengikut suami baginda yang bertugas sebagai Penolong Pegawai Daerah Rembah. Ketika berada di Rembau, Tunku Najihah telah melibatkan diri secara aktif bagi memajukan Perkumpulan Perempuyan (WI) Cawangan Rembau. Di samping bergiat cergas dalam Perkumpulan Perempuan Daerah Rembau, Tunku Najihah juga menjadi ahli Kaum Ibu UMNO Cawangan Rembau. Peranan Tunku Najihah dalam pertubuhan- pertubuhan ini tidak dapat diteruskan kerana pada tahun 1948, Tunku Najihah berangkat ke London. Baginda mengiringi suami baginda Tunku Ja’afar yang melanjutkan pengajian baginda dalam jurusan undang-undang. Ketika menemani suami baginda di England, Tunku Najihah tidak melepaskan peluang untuk menyambung pelajaran baginda yang telah terbantut akibat Perang Dunia Kedua. Tunku Najihah memasuki kelas malam dan mengambil kursus urusan rumahtangga dan jahit-menjahit. Di samping itu, Tunku Najihah mengambil peluang mempelajari Bahasa Perancis di London School of Oriental Studies.


Pada tahun 1952, Tunku Najihah kembali ke tanah air setelah suami baginda tamat pengajiannya. Sekembalinya baginda ke tanah air, baginda berpindah ke Negeri Perak kerana suami baginda dilantik sebagai Penolong Setiausaha Kerajaan Negeri Perak. Ketika berada di Perak, Tunku Najihah tetap menceburkan diri dalam pergerakan wanita seperti Perkumpulan Perempuan atau lebih dikenali sebagai WI. Baginda telah dilantik menjadi Bendahari WI Negeri PErak selama setahun.

Pada tahun 1955, Tunku Najihah berpindah pula ke Daerah Tampin, Negeri Sembilan. Suami baginda Tunku Ja’afar dilantik sebagai Pegawai Daerah Tampin. Ketika berada di Tampin, Tunku Najihah telah melibatkan diri sepenuh masa dala WI Cawangan Tampin di mana baginda sendiri menjadi Pengerusi pertubuhan tersebut. Sebagai Pengerusi Perkumpulan di daerah itu, baginda menggunakan segala pengetahuan yang baginda pelajari di London untuk disalurkan kepada wanita-wanita yang menjadi ahli WI. Baginda sendiri mengajar tentang urusan rumahtangga dan cara memasak serta jahit-menjahit. Namun demikian, Tunku Najihah tidak ditakdirkan untuk tinggal lama di suatu tempat. Mungkin juga baginda ditakdirkan untuk berpindah dari satu tempat ke satu tempat lain bagi menimba pengalaman yang lebih luas.

Pada tahun 1957, Tunku Najihah meninggalkan tanah air yang baru sahaja merdeka. Baginda berangkat ke Amerika Syarikat, menemani suami baginda yang telah dilantik sebagai Kuasa Usaha di Kedutaan Malaya di Washington D.C. Pada tahun yang sama, suami baginda telah dilantik sebagai Setiausaha Pertama Perwakilan Tetap Malaya ke Pertubuhan Bangsa- Bangsa Bersatu (PBB) di New York. Ketika berada di New York, Tunku Najihah telah mewakili Pertubuhan Perkumpulan Perempuan Malaya di New York.


Pada tahun 1958, Tunku Najihah berpindah pula ke London di mana suami baginda Tunku Ja’afar telah dilantik sebagai Setiausaha Pertama dan Kaunselor Perdagangan di Malayan High Commission di London. Sekali lagi Tunku Najihah menajdi ketua wakil Pertubuhan Permpuan Tanah Melayu di London. Baginda memegang jawatan ini selama dua tahun. Pada tahun 1963, Tunku Najihah berangkat ke Republik Arab Bersekutu (UAR) mengikut suami baginda yang menjadi Duta Malaysia ke UAR, kemudian ke Nigeria dan Ghana.  
Pada tahun 1967, Tunku Najihah berpindah pula ke Negara Jepun kerana suami baginda dilantik sebagai Duta Malaysia ke negara matahari terbit itu. Baginda tidak menduga bahawa perjalanan baginda akan berakhir di negara Jepun. Suami baginda telah dipanggil pulang berikutan dengan kemangkatan Yang Dipertuan Negeri Sembilan Yang Ke-9. Pada 18 April 1967, suami baginda Tunku Ja’afar telah dilantik menjadi Yang Dipertuan Besar Negeri Sembilan Yang Ke-10. Pada 8 April 1968, Tunku Najihah telah ditabalkan sebagai Tunku Ampuan Besar Negeri Sembilan, berikutan dengan pertabalan suami baginda Yang Dipertuan Besar Negeri Sembilan.


Selama 27 tahun, Tunku Ampuan Besar Negeri Sembilan, Tunku Najihah dan hampir seluruh Kerabat Diraja Negeri Sembilan telah membentuk satu reputasi yang cemerlang dalam kegiatan sosial dan bidang kebajikan masyarakat. Baginda dan puteri-puteri baginda menganggotai dan mempelopori pertubuhan sosial, sukarela dan badan-badan amal di Negeri Sembilan dan juga di seluruh negara.


Pengalaman Tunku Ampuan Najihah dalam bidang diplomatik merupakan aset  yang amat penting bagi baginda untuk menyalurkan pelbagai ilmu pengetahuan kepada rakyat baginda terutamanya kaum wanita. Menerusi pengalaman yang luas ini, maka baginda telah dilantik menjadi anggota jawatankuasa ” Assosiated Country Women of the World”.

Pada 26 April 1994, DYMM Tunku Ampuan Najihah telah dilantik menjadi Raja Permaisuri Agong Kesepuluh apabila suami baginda dilantik sebagai Yang Dipertuan Agong Kesepuluh bagi Negara Malaysia. Di bawah payung mahkota baginda, wanita Malaysia telah melangkah ke alam siber di mana ramai wanita muncul sebagai golongan yang profesional dalam bidang teknologi maklumat dan multimedia. Sebagai Payung Mahkota Ibu Pertiwi, pastinya baginda amat berbangga melihat kejayaan wanita Malaysia pada hari ini,memandangan baginda sendiri menjadi pelopor pergerakan wanita dari peringkat bawah sejak negara belum merdeka lagi, sehinggalah baginda berada di atas takhta Kerajaan Malaysia. Selama lima tahun bergelar Raja Permaisuri Agong, Tunku Ampuan Najihah telah dilantik sebagai penaung kepada beberapa pertubuhan di peringkat kebangsaan selain dari menjadi penaung Pasukan Pandu Puteri Negeri Sembilan, Lembaga Kebajikan Perempuan Islam Negeri Sembilan dan Perkumpulan Perempuan Negeri Sembilan.

Di zaman muda, Tunku Najihah merupakan seorang ahli sukan yang ”energetic”. Baginda boleh bermain hoki, tenis, bola keranjang dan badminton serta sukan menembak. Hari ini dalam usia yang meningkat baginda hanya bermain golf. Walaupun Tunku Ampuan Najihah tedak lagi aktif dalam sukan-sukan kegemaran baginda tetapi baginda tetap memberi sokongan padu kepada persatuan-persatuan tersebut Baginda menjadi Presiden Pasukan Badminton Tunku Ampuan, Penaung Pasukan Hoki Wanita Malaysia, Penaung Pasukan Bola Sepak Wanita Malaysia, Penaung Pasukan Golf Wanita Malaysia dan Penaung Persatuan Golf Wanita Malaysia (MALGA). Sesungguhnya baginda suami isteri merupakan Ketua Negara yang bertuah kerana di bawah pemerintahan baginda berdua Malaysia berjaya menjadi tuan rumah bagi Sukan Komanwel Ke-16, yang berlangsung pada 11 September 1998.

Pada 25 April 1999, DYMM Seri Paduka Baginda Tunku Najihah dan suami baginda Tunku Ja’afar mengucapkan salam perpisahan kepada Kerajaan Malaysia dan Istana Negara serta seluruh rakyat Malaysia. Sesungguhnya inilah saat yang mengharukan bagi baginda yangterkenal dengan kemesraan dan senyuman. Bagi Tunku Najihah, perpisahan ini meninggalkan banyak kenangan manis kepada pertubuhan-pertubuhan wanita sama ada di peringkat kebangsaan mahupun di peringkat antarabangsa.

Kepulangan DYMM Tunku Ampuan Najihah dan suami baginda ke takhta Kerajaan Negeri Sembilan disambut dengan penuh adat istiadat.Sesungguhnya rakyat Negeri Sembilan mengalu-alukan kepulangan baginda berdua.

Sebagai Tunku Ampuan Besar Negeri Sembilan, Tunku Najihah menumpukan minat baginda terhadap kebajikan kanak-kanak yang kurang upaya. Rumah Kanak-Kanak Tunku Ampuan Najihah di Temiang, Seremban merupakan bukti keperihatinan baginda terhadap kanak-kanak tersebut. Baginda adalah penaug kepada rumah kebajikan berkenaan. 

Secara peribadi, Tuanku Ampuan Najihah adalah seorang bonda dan nenda yang pengasih dan penyayang. Dalam usia 79 tahun, baginda yang suka tersenyum masih kelihatan cantik dan anggun. Baginda suami isteri mengisi waktu yang terluang dengan berkumpul dengan ahli keluarga baginda yang ramai. Sesungguhnya baginda berdua amat bertuah dikurniai tiga orang putera dan tiga orang puteri serta cucunda yang ramai. 

Selama 33 tahun berada di atas takhta Kerajaan Negeri Sembilan, baginda suami isteri telah memberi perhatian khusus untuk membangunkan negeri Adat Perpatih ini kepada sebuah negeri yang maju dan rakyat baginda hidup dengan selesa. Maka wajarlah bagi rakyat Negeri  Sembilah memuji kedudukan Raja mereka menerusi kata- kata yang penuh beradat kerana baginda berdua adalah ”Rajo Kito”. (Sumber – Raja Permaisuri Agong Payung Mahkota Ibu Pertiwi, Siti Rosnah Haji Ahmad, 2006)

Seri Paduka Baginda Raja Permaisuri Agong, Tuanku Najihah memperolehi pendidikan formal di Sekolah Tuanku Muhammad di Kuala Pilah. Kemudiannya, baginda mengikuti kursus bahasa dan program latihan khas untuk isteri diplomat semasa Seri Paduka Baginda Tuanku Ja'afar menjalani kursus khas Perkhidmatan Diplomatik di London.

Baginda ialah bekas pelajar di London School of Oriental Studies dan menjadi jawatankuasa "Associated Country of the World". Baginda juga menjadi Penaung berbagai-bagai pertubuhan wanita, antaranya Pertubuhan Pandu Puteri Negeri Sembilan, Lembaga Kebajikan Perempuan Islam dan Institut Wanita. Sebagai seorang ahli sukan yang gigih, Seri Paduka Baginda Tuanku Najihah handal bermain hoki, bola keranjang dan badminton dan baginda juga handal bermain golf, tenis dan menembak. Baginda menjadi Presiden Pasukan Badminton Tuanku Ampuan dan Penaung Pasukan Hoki Wanita Malaysia, Pasukan Bola Sepak Wanita Malaysia, Pasukan Golf Wanita Malaysia dan juga Penaung Persatuan Golf Wanita Malaysia. 

Derma kurnia Seri Paduka Baginda terhadap kebajikan rakyat miskin, orang kurang upaya dan yang kurang bernasib baik memang sudah terbukti. Baginda sentiasa bersedia meluangkan masa demi menyokong sebarang usaha yang murni. Sebagai Penaung Rumah Kanak-kanak Tunku Ampuan Najihah di Temiang, baginda sentiasa memberikan perhatian khas terhadap penghuninya yang kurang upaya dan kurang bernasib baik. 

Melukis ialah salah satu kegemaran Seri Paduka Baginda. Kaum kerabat Diraja yang lain juga gemar melukis kerana seni ini merangsang kreativiti, menanam sifat kesabaran, ketenangan dan penghargaan terhadap sesuatu yang indah.

Pasangan Diraja ini dianugerahkan dengan tiga putera dan tiga puteri. Puteri yang sulung ialah YM Tunku Dara Naquiah, DYTM Tunku Naquiyuddin, YM Tunku Imran, YM Tunku Puteri Jawahir, YM Tunku Irinah dan puteri bongsu ialah YM Tunku Putera Nadzaruddin. (Sumber - http://www.malaysianmonarchy.org.my/portal_bm/rk3/rk3.htm)
